
SARINING PANALITEN

Panaliten ménika ngéwrat pitung ancas panaliten. Ancasing panaliten
ménika kanggé: (1) ngandharakén inventarisasi naskah Sérat Ngélmi Pirasat, (2)
ngandharakén deskripsi naskah Sérat Ngélmi Pirasat, (3) ndamél transkripsi teks
Sérat Ngelmi Pirasat, (4) ndamél transliterasi teks Sérat Ngelmi Pirasat, (5)
ndamél suntingan teks Sérat Ngelmi Pirasat, (6) ndamél parafrase saha
terjemahan teks Sérat Ngelmi Pirasat, saha (7) ngandharakén wosing teks Sérat
Ngelmi Pirasat.

Panalittn ménikd ngginakakén metode panalitén deskriptif-filologis.
Metode panaliten deskriptif dipunginakakén kanggé ngandharakén kawonténan
teks Sérat Ngélmi Pirasat kanthi sistematis saha objektif. Wondéné metode
panalitén filologi dipunginakakén kanggé naliti naskah Sérat Ngelmi Pirasat.
Sumber data panalittn ménika naskah Sérat Ngelmi Pirasat, koleksi-nipun
Perpustakaan Museum Dewantara Kirti Griya. Cara ngémpalakén data panalitén
ménika ngginakakén lampahing panaliten filologi, inggih ménika inventarisasi
naskah, deskripsi naskah saha teks, alih tulis teks, ndamél terjemahan teks,
kalajéngakén analisis isi teks. Cara analisis data panalitén inggih ménika kanthi
ngginakakén analisis deskriptif. Validitas saha reliabilitas ingkang
dipunginakakén inggih ménika validitas semantik, reliabilitas intrarrater saha
interrater.

Asiling panaliten filologi tumrap Sérat Ngelmi Pirasat ménika wontén
pitung bab. Ingkang sapisan, adhédhasar studi katalog saha ningali piyambak,
naskah Sérat Ngelmi Pirasat dipunpanggihakén ing Perpustakaan Museum
Dewantara Kirti Griya. Kaping kalih, kawonténan naskah Sérat Ngélmi Pirasat
taksih saé, sinaosa wontén pérangan ingkang ical aksaranipun, nanging taksih
sagéd dipunwaos kanthi nggatosakén konteks ukard. Kaping tigd, adhédhasar
asiling transliterasi diplomatik dipunpanggihakén kekhasan ejaan ing panyérating
témbung dwilingga, dwipurwa, témbung ingkang dipunsérat mawi aksara dobel,
panyérating aksara k ingkang kédahipun mawi aksara g, saha panyérating aksara t
ingkang kédahipun mawi aksara d. Kaping sakawan, adhédhasar asiling
transkripsi diplomatik kapanggihakén panyérating pasangan aksara ha, sa, saha pa
ingkang kédahipun wontén nginggil lajéng dipunsérat wontén ngandhap saha
sératan taling ing pungkasanipun gatra dipunsérat dobel. Kaping gangsal,
suntingan teks Sérat Ngelmi Pirasat kanthi ndamél aparat kritik kapanggihakén
sadasa témbung ingkang prélu dipun-sunting. Kaping ném, adhédhasar asiling
parafrase saha terjemahan teks Sérat Ngeélmi Pirasat kapanggihakén tigawélas
témbung ingkang angel dipun-terjemah-akén lajéng dipundamél cathétan
terjemahan. Kaping pitu, wosing teks Sérat Ngélmi Pirasat, inggih ménika
pirasating manungsa ingkang saé miwah ingkang awon. Wondéné pirasating



manungsa ingkang dipunpanggihakén wontén sadasa pirasat saé sahd sadasa
pirasat awon.

A PHILOLOGY STUDY AND THE CHARACTER OF HUMAN
IN NGELMI PIRASAT MANUSCRIPT

ABSTRACT

This research had seven goals. Those were to: (1) inventorying Ngelmi
Pirasat manuscript, (2) describe Ngelmi Pirasat manuscript, (3) create a
transliteration of Ngélmi Pirasat script, (4) create the text transcription of Ngelmi
Pirasat script, (5) create the paraphrase of Ngelmi Pirasat script, (6) create an
editing of Ngelmi Pirasat script, and (7) explain the content of Ngélmi Pirasat
script.

This research used a descriptive-philology research method. The
descriptive research method was used to elucidate the physical condition of
Ngelmi Pirasat manuscript systematically and objectively. Meanwhile, the
philology research method was used to scrutinize the script of Ngélmi Pirasat.
The data source of this research was the script of Ngélmi Pirasat, a collection of
Dewantara Kirti Griya Museum Library. The data were then collected by using
the procedure of philology research that consists of the step of inventorying the
script, describing the script and the text, transcripting and transliterating the text,
creating the translated version of the text and analyzing the text. The validity
criterion used was semantic validity. Meanwhile, the reliability used was intra-
rater and inter-rater reliability.

There were seven chapters as the results of this research. Firstly, based on
a catalog study and a direct observation, the script of Ngelmi Pirasat wasfound in
Dewantara Kirti Griya Museum Library. Secondly, the script of Sérat Ngelmi
Pirasatwas in a good condition. It was found out that even though several pages
had been torn, the script was still readable contextually. Thirdly, based the result
of diplomatic transliterasting was found specially of spelling on repeatition
phrase, words written with double letters, writing letters k into g letters, and
writing letters t into d letters. Fourth, based the result of diplomatic transcripting
was found a pair of characters ha, sa, pa which must be written in upper then
written in lower, so eventually double lines written. Fifth, based the text editing
by officers criticism was found ten words that may be edit. Sixth, based on the
results paraphrase and translation of the text was found thirteen words that are
difficult to translate, and then made by note of translation. Seventhbased of the
explanation of content was found the good and bad characters of human. Then,
there are nine of good caracters and ten of bad caracters.

Purwaka

Filologi inggih ménika ngelmi
bab basa, sastra, saha budaya
satunggaling bangsa minangka asiling
kabudayan masarakat jaman rumiyin

ingkang kawrat salébéting naskah.
Wondéné salébéting naskah ménika
ngéwrat teks. Miturut Behrend (1990:
X-XI11), wosing naskah utawi jinising
teks inggih ménika: (1) sajarah, (2)



sarasilah, (3) hukum, (4) ringgit, (5)
sastra ringgit, (6) sastra, (7) piwulang,
(8) agami, (9) primbon, (10) basa,
(11) musik, (12) béksan, (13) adat
istiadat, saha (14) sanés-sanésipun.

Salah satunggaling tulddha
naskah Jawi ingkang kasimpén won-
tén ing perpustakaan permanuskripan
inggih ménika naskah Sérat Ngélmi
Pirasat  (salajéngipun  dipunsérat
SNP) ingkang dipundadosakén sum-
ber data panalittn ménika. Naskah
SNP ménika dhapukanipun sékar
macapat saha kalébét naskah jinis
piwulang. Salébeting teks SNP
dipunandharaken  bab  pirasating
manungsad ingkang saé miwah
ingkang awon adhédhasar wujud
pérangan badaning manungsa.
Piwulang kasébut wigatos kanggé
manungsa supados sagéd nglampahi
gésang ingkang langkung saé saha
langkung ngatos-atos.

Salajéngipun, kanggé nglés-
tantunakén naskah SNP  ménika
dipunprélokakén panaliten tumrap
naskah SNP. Panalitén tumrap naskah
SNP ménika prélu dipuntindakakeén,
amargi  manawi botén  wontén
panalittn  kasébut,  dangu-dangu
naskah SNP sagéd risak saha wosing
teks botén sagéd dipunwaos malih.
Salah satunggaling panaliten ingkang
sagéd dipunginakakén kanggé naliti
naskah SNP inggih ménika panalitén
filologi.

Sabén  panalittn  ménika
wontén lampahing panalitén piyam-
bak-piyambak. Samantén ugi pana-
liten filologi katindakakén kanthi
urut-urutaning  lampah  panalitén
tartamtu. Wondéné urut-urutaning
lampah panaliten filologi inggih
ménika: ngandharakén inventarisasi
naskah, ngandharakén  deskripsi
naskah saha teks, alih tulis teks,

ndamél parafrase, ndamél terjemahan
teks, saha analisis isi. Lampahing
inventarisasi naskah SNP
dipuntindakakén kanthi studi katalog
saha ningali piyambak ing papan
panyimpéning naskah. Studi katalog

dipuntindakakén  kanthi ~ madosi
katranganipun naskah adhédhasar
katalog.

Katalog ingkang dipungi-

nakakén ing inventarisai naskah
cacahipun wontén sakawan katalog
naskah cithak sahd sakawan katalog
manuskrip. Katalog manuskrip ugi
dipunginakakén amargi mbok
manawi wontén naskah SNP ingkang
awujud manuskrip. Wondéné irah-
irahanipun katalog ingkang
dipunanggé ing panalittn ménika
kaandharakén ing ngandhap ménika.

1. Katalog ing Perpustakaan Taman
Siswa (Dewantara Kirti Griya)
Yogyakarta (Muryani, 2011).

2. Katalog Descriptive Catalogue of
The Javanese Manuscripts and
Printed Books in The Main
Libraries of Surakarta and
Yogyakarta (Girardet, 1983).

3. Katalog Online Fakultas Sastra
Universitas Indonesia

4. Katalog Koleksi Berhuruf Jawa
Cetak Balai Bahasa Yogyakarta
(Balai Bahasa Yogyakarta, 2016)

5. Katalog Induk Naskah-naskah
Nusantara Museum Sonobudoyo
Yogyakarta (Behrend, 1990).

6. Katalog Induk Naskah-naskah
Nusantara Jilid 3-A Fakultas
Sastra  Universitas  Indonesia
(Behrend saha Titik, 1997).

7. Katalog Induk Naskah-naskah
Nusantara Jilid 3-B Fakultas
Sastra  Universitas  Indonesia
(Behrend saha Titik, 1997).

8. Javanese Literatur in Surakarta
Manuscripts Volume I



Manuscripts of The Mangkunegara
(Florida, 2000).

Adhédhasar  asiling  studi
katalog, kapanggihakén kalih
eksemplar naskah SNP. Ingkang
sapisan, naskah SNP kapanggihakén
saha kasimpén ing Perpustakaan
Museum Dewantara Kirti Griya.
Ingkang kaping kalih, naskah SNP
kapanggihakén wontén ing katalog
online FSUI sdha kasimpén wontén
ing Perpustakaan Nasional RI kanthi
nomér koleksi XXXII1 977.. Wondéné
naskah SNP ingkang dipunginakakén
minangkd sumber data panalitén
inggih ménika naskah SNP ingkang
kasimpén ing Perpustakaan Museum
Dewantara Kirti Griya Yogyakarta
kanthi nomér koleksi Bb.1.121.
Naskah SNP kasébut kalébét naskah
Jawi cithak. Salajéngipun, adhédhasar
katrangan ing Katalog Perpustakaan
Museum Dewantara Kirti Griya
Yogyakarta (2011), naskah SNP
ngéwrat satunggal teks kémawon
inggih ménika teks Sérat Ngelmi
Pirasat.

Naskah ~ SNP  dipunpilih
kanggé sumber data panaliten amargi
wontén tigang pawadan. Ingkang
sapisan, adhédhasar informasi
ingkang dipunpanggihakén, naskah
SNP ménika deréng naté dipuntaliti.
Ingkang kaping kalih, naskah SNP
dipunsérat  ngginakakén  aksara
carakan cithak saha basa Jawi gagrag
énggal, satémah lumantar panalitén
sagéd dados satunggaling usaha
kanggé ngléstantunakén budaya Jawi
pérangan basa, mliginipun aksara
Jawa.

Kaping tiga, kawonténan
naskah SNP ingkang dipunsimpén ing
Perpustakaan Taman Siswa
(Dewantara Kirti Griya) ménika
taksih saé, nanging wontén pérangan

ingkang sampun ical aksaranipun.
Sinaosa makatén, sérat kasébut taksih
sagéd dipunwaos kanthi nggatosakén
konteks ukaranipun.

Kajawi  tigang  pawadan
kasébut, naskah SNP  ménika
minangka satunggaling naskah Jawi
ingkang ngéwrat ngelmi bab wujud
pérangan badaning manungsa saha
sipatipun ingkang saé miwah ingkang
awon. Kanthi naliti naskah SNP,
sagéd dipunmangrétosi piwulangipun
mligi bab pirasating manungsa.
Adhédhasar katrangan-katrangan ing
nginggil, isining Sérat Ngelmi Pirasat
ménika prélu dipuntaliti, amargi
piwulangipun sagéd kacakakén ing
pagésangan. Sinaosa makatén,
isinipun Sérat Ngelmi Pirasat ugi
sagéd kajumbuhakeén kaliyan
gésangipun para masarakat.

Gégaran Teori
1. Filologi
a. Pangétosan Filologi
Miturut Robson (1994: ix),
filologi inggih ménikd card kanggé

mbédhah  isining  teks  kanthi
lampahing panalitén filologi.
Wondéné miturut Baroroh-Baried

(1994: 2), filologi mindngka ngelmi
ingkang magépokan kaliyan panalitén
bab asiling buddya jaman rumiyin.
Kanthi makatén, sagéd dipunpéndhét
dudutanipun bilih filologi ménika
ngelmi ingkang ngrémbag bab basa,
sastra, saha buddya satunggaling
bangsd minangka asiling kabudayan
masarakat jaman rumiyin ingkang
kawrat salébéting naskah kanthi
lampahing panaliten filologi.
b. Objek Panaliten Filologi

Objek panaliten filologi inggih
ménikd naskah sahd teks. Naskah
inggih  ménika sadaya anggitan
ingkang awujud sératan asta (carik)



méndpa déné sératan cithak ingkang

asli ménapa déné tédhakanipun.

Wondéné teks inggih  ménika

andharan ingkang dumados saking

réroncening tétémbungan ingkang
awujud waosan kanthi isi tartamtu.

c. Ancas Filologi

Ancasing panalitén filologi
inggih ménika kanggé ngandharakén
inventarisasi naskah, ngandharakén
deskripsi naskah, ndamél alih tulis
teks, ndamél suntingan teks, ndamél
parafrase teks supados langkung
gampil anggenipun ndamél
terjemahan teks, mangrétosi
kabudayan saking asiling sastranipun,
mangrétosi makna sahad ancasipun
teks kasébut kanggé masarakat.

d. Lampahing Panaliten Filologi

Miturut Mulyani (2012: 3),
lampahing panaliten filologi inggih
ménika:

1. inventarisasi  naskah,  inggih
ménika ngémpalakén informasi
naskah ingkang satunggal jinis;

2. deskripsi naskah saha teks, inggih

ménika ngandharakén
kawonténaning  naskah  saha
kadospundi ménggah urut-

urutaning teks-ipun;

3. alih tulis sdha suntingan teks,
inggih ménika nggantos sérataning
teks kanthi aksara ingkang sami
kaliyan aksara sérataning teks
utawi mawi aksara ingkang béda;

4. parafrase, inggih ménika ngéwahi
teks ingkang dhapukanipun sékar
dados dhapukan gancaran;

5. terjemahan, inggih ménika
nggantos basaning teks saking basa
sumber  (asal) dados  basa

sanesipun;
6. analisis isi, inggih  ménika
lampahing  panalittn  kanggé

mangrétosi wosing teks ingkang

dipuntindakakén kanthi metode
heuristik saha metode hermeneutik.
7. Sékar Macapat wontén ing Teks
Jawi
Sumber-ing data ing panalitén
ménika, dhapukaning teks awujud sékar
macapat. Sékar macapat ménika cékakan
saking ‘mécad papat-papat’, tégésipun
cara maos teks mawi andhégan utawi
pédhotan sabén sakawan wanda sapisan
sabén gatranipun (Padmopuspito
lumantar Endraswara, 2009: 22).

Cara Panaliten
1. Jinising Panaliten

Panalittn ménika  kalébét
jinising panalitén deskriptif-filologis.
Panaliten deskriptif miturut Widodo-
Mukhtar (2000: 14) inggih ménika
panalitén ingkang ancasipun
ngémpalakén saddya katrangan utawi
kawonténan ingkang wontén kanthi
méndpa  wonténipun.  Wondéné
panaliten  filologi  dipunginakakén
kanggé naliti utawi nggarap naskah
kanthi irah-irahan Sérat Ngélmi
Pirasat ingkang dipundadosakén
sumber panalitén.
2. Objek Panaliten

Objek  panaliten  meénika
awujud naskah ingkang irah-
irahanipun Sérat Ngélmi Pirasat.
Naskah SNP ménika kalébét naskah
koleksi Perpustakaan Museum
Dewantara Kirti Griya Yogyakarta,
kanthi nomér koleksi Bb.1.121 saha
dipunsérat ngginakakén aksara Jawa
cithak ingkang cacahipun wontén 24
kaca.
3. Cara Ngémpalakén Data

Cara ngémpalakén data ing

panalittn ~ ménika  ngginakakeén
lampahing panalitén filologi.
Wondéné lampahing panaliten

filologi ingkang dipunginakakén ing



panalitén
ménika.
a. Inventarisasi naskah
b. Deskripsi naskah saha teks
c. Alih tulis teks kanthi transkripsi
diplomatik, transliterasi
diplomatik, saha suntingan teks
kanthi ndamél aparat kritik
Parafrase teks
Terjemahan teks
Analisi isi teks
Pirantos kanggé Ngémpalakén
Data Panalitén
Pirantos ingkang dipunginak-

akén ing panalitén inggih ménika
kartu data. Lampahing panaliten
filologi ingkang dipunsérat ngginak-
akén kartu data inggih ménika:
asiling deskripsi naskah saha teks
SNP, pedoman transliterasi, asiling
transliterasi teks saha suntingan-ipun,
aparat kritik, asiling parafrase saha
terjemahan teks, sartd kategorisasi
pirasating manungsa ingkang saé
miwah awon wontén teks SNP.
5. Cara Analisis Data

Céra analisis data panalitén
inggih ménika kanthi ngginakakén
analisis deskriptif.
6. Validitas saha Realibilitas Data

Validitas saha reliabilitas
ingkang  dipunginakakén  inggih
ménika validitas semantik, reliabilitas
intrarrater saha interrater.

kasérat ing ngandhap

oo

Asiling Panalitén saha
Pangrémbagipun
A. Deskripsi Naskah SNP sadha

Pangrémbagipun
Asiling deskripsi naskah SNP
kaandharakén ing ngandhap ménika.

1. Irah-irahaning  Naskah, Papan
Panyimpéning  Naskah, saha
Nomér Koleksi

Irah-irahaning naskah ingkang
dados sumber data panaliten inggih

ménika Sérat Ngelmi Pirasat. Irah-

irahaning naskah dipunpanggihakén

wontén ing samak dalam ingkang
kasérat mawi aksara Jawa. Naskah

SNP kalébét koleksi Perpustakaan

Museum Dewantara Kirti Griya

Yogyakarta, kanthi nomér koleksi

Bb.1.121.

2. Panganggit, Taunipun Naskah
Dipunsérat, saha Papan Ndamél
Naskah SNP

Asmaning panganggit saha
papan anggeénipun nyérat SNP kasérat
ing samak dalam naskah saha kaca
tigd. Wondéné asmaning panganggit
inggih ménika Radén Bratakésawa,
lajéng papan panyérating naskah
wontén ing Kediri.

3. Manggala saha Kolofon

Manggald teks SNP ngawrat
katrangan bab isinipun teks, inggih
ménika ngélmi  bab pirasating
manungsd ingkang saé miwah
ingkang awon adhédhasar wujud
pérangan badaning manungsa.

Kolofon saking teks SNP
kasérat ing kaca 24. Wondéné kolofon
teks SNP ngandharakén
séngkalanipun  taun  anggenipun
rampung nyérat teks SNP. Séngkalan
kasébut kasébut kaandharakén ing
ngandhap ménika.

karénga wisikan
6 5

murtining  janmi
8 1

Anggénipun maos séngkalan ing
nginggil kasébut inggih ménika
saking wingking, inggih ménika taun
1856. Kanthi makatén  wékdal
anggenipun  panganggit rampung
nyérat teks SNP inggih ménika malém
Rébo Kliwon, tanggal 14 Syawal
1856.
4. Kawonténanipun
Jinis Bahan Naskah

Naskah s&ha



Kawonténan naskah taksih
saé, dipunjilid nganggé lem saha
selotip péthak sartd déréng wontén
jilidan ingkang lépas. Wontén
pérangan kaca ingkang bolong amargi
dipunpangan réngét inggih ménika
wontén kaca 15, 16, 19, 20, saha 23.
Ananging, ttmbung-témbung ingkang
aksaranipun ical kasébut taksih sagéd

dipunwaos  kanthi nggatosakén
konteks ukaranipun.

Jinising bahan naskah
ingkang  dipunginakakén  kanggé

nyérat naskah SNP inggih ménika
dlancang HVS ingkang warninipun
jéné sému soklat. Wondéné samak
luar naskah ngginakakén dlancang
karton ~ warni  soklat  ingkang
dipunsamaki nganggé plastik béning.
5. Wosing Teks

Naskah SNP namung ngéwrat
satunggal teks kémawon inggih
ménika teks SNP. Wondéné jinising
naskah kalébét naskah piwulang,
amargi ngéwrat piwulang ngelmi bab
pirasating manungsd ingkang saé
miwah awon adhédhasar wujud
pérangan badaning manungsa.
6. Sérataning Teks

Naskah SNP awujud naskah
cithak, satémah sératanipun ugi
ngginakakén aksara carakan cithak.
Sikaping aksara jéjég, nanging ugi
wontén ingkang dipunmiringakén,
tuladhanipun panyératan asmanipun
panganggit. ~ Warninipun  mangsi
ingkang  dipunginakakén  kanggé
nyérat naskah sadaya warni céméng.
7. Basa, dhapukaning teks, saha

jinising teks

Basaning teks SNP
ngginakakén basa Jawi gagrag
énggal, déné ragam-ipun campuran
krdma inggil sahda ngoko alus.
Salajéngipun,  dhapukaning  teks
inggih  ménikd dhapukan sékar

macapat. Wondéné sékar macapat
ingkang  dipunginakakén  kanggé
mahyakakén teks inggih ménika
sinom saha pangkur. Jinising teks
adhédhasar katalog inggih ménika
teks piwulang, sinaosa makatén teks
SNP sagéd ugi dipun-kategorisasi-
akén dados teks primbon.
8. Stempel
Stempel dipunpanggihakén ing
samak dalam naskah awujud stempel
ingkang kasérat ngginakakén aksara
Latin.
B. Alih Tulis Teks SNP saha
Pangrémbagipun
1. Asiling  ndamél  transliterasi
diplomatik kasérat ing cuplikan
ngandhap ménika.
Transliterasi diplomatik:
/o/  widadanip dadi Nata /
hambawanni prajaneki / kidna Sany
maha Pandhitd / nyatd cinakét hin
widdhi / ya t& wahu winafni / wotén
Naréndia  pinunyjul /  méntas
hambédhah prdj& / hin karsan talatah
ngarbi / cinaritd wahu San maha
iswara // (pada 3)
/ol prantén mékah ratu papat / many-
jin sakabat miin NaBi / wus kandél
hagaminir& / miwah ki Suléman paris
/ nulyad sinugngan pamit / hangrata
hagaminipun / hin nagfinird samya /
lag hiku Sti Nar&Pati / pédah gédhé
munguhhin ngélmu pirasat / (pada 16)
Suntingan:
/ol widadaning dadi nata / ambawani
prajanéki / krana sang maha pandhita
/ nyata cinakét ing Widhi / ya ta wau
winarni / wo(n)tén naréndrd pinunjul
méntas ambédhah praja / ing Karsan
talatah Ngarbi / cinaritd wau sang
maha iswara // (pada 2)
lol pra<p>’téng Mékah ratu papat /
manjing sakabat mring nabi / wus
kandél agaminira / miwah Ki Sulé-
man Paris / nulya sinungan pamit /



angrata agaminipun / ing nagrinira
samya / lah iku sri narapati / pédah
gédhé mungguhing ngélmu pirasat /
(pada 16)
Katrangan:
a. Témbung wotén

Témbung wotén ménika botén
kapanggihakén ing kamus Baoesastra
Jawa  (Poerwadarminta,  1939).
Salajéngipun,  supados  témbung
wotén jumbuh kaliyan tégés konsteks-
ipun, pramild dipuntambah konsonan
n, sattmah dados témbung wontén.
Wondéné tégésipun témbung wontén
inggih ménika ana (Poerwadarminta,
1939: 669). Konteks ukara ingkang
kasérat ing teks SNP inggih ménika

‘wo(n)’tén  naréndrd  pinunjul,
terjemahan-ipun ‘muncul raja yang
unggul.

b. Témbung pra<p>°téng
Témbung pranténg ménika
botén kapanggihakén ing kamus
Baoesastra Jawa (Poerwadarminta,
1939). Salajéngipun, supados jumbuh
kaliyan konteks ukaranipun, mila
konsonan n dipungantos dados konso-
nan p, satémah témbung pranténg
dados prapténg. Témbung prapténg
ménika asal saking témbung lingga
prapta + ing, manawi dipundadosakén
satunggal dados prapténg. Tégésipun
témbung prapténg inggih ménika
tékan ing (Poerwadarminta, 1939:
511). Konteks ukard ing teks SNP
inggih ménika ‘pra<p>’téng Mékah
ratu papat’ terjemahan-ipun
‘Sesampainya ia (raja empat negara)
di Mekah’.
2. Asiling ndamél transkripsi
diplomatik kasérat ing cuplikan
pada 7 gatra 8 ngandhap ménika.

3. Parafrase, Terjemahan, saha
Cathétan Terjemahan Teks SNP
Asiling ndamél parafrase saha
terjemahan kasérat ing cuplikan
ngandhap ménika.
Suntingan standar:
/ol widadaning dadi nata / ambawani
prajanéki / krana sang maha pandhita
/ nyata cinakét ing Widhi / ya ta wau
winarni / wo(n)?tén naréndrd pinunjul
méntas ambédhah praja / ing Karsan
talatah Ngarbi / cinaritd wau sang
maha isward // (pada 3)
/ol kinén njunjung mastakanya / asta
natd gya kinanthi / ingajak malébéng
wisma / ngandika sang maha muni /
ing mangkya sri bupati / wus ingapura
Hyang Agung / gunging kasisipan ta /
lan pinaring wahyu léwih / marga
déra angurmati mring pandhita //
(pada 7)
Parafrase teks:
Dados rdja  (ingkang) widada
ambawani  rakyatipun  (ménika)
amargi sang pandhitd nyatd cinakét
dhumaténg Gusti. Dipunca-riyosakén,
wontén  rdja pinunjul  (ingkang)
ambédhah praja ing Karsan, tlatah
Arab. Cariyos (bab raja kasébut)
dipuncariyosakén  (ing  ngandhap
ménika. (pada 3)
(Sang guru ndhawuhi raja) njunjung
mustaka (saha) nggandhéng astanipun
(raja), dipunajak mlébét wisma. Sang
guru ngéndikd, “Sri bupati, Gusti
sampun paring pangapuntén awit
saddya dosa (panjénéngan. Gusti ugi)
paring pitédah, amargi (sri bupati)
angurmati dhaténg pandhitd”. (pada
7)
Terjemahan teks:
Menjadi raja yang selamat dalam
memimpin  rakyatnya disebabkan
gurunya  benar-benar  bertakwa
kepada Tuhan. Diceritakan, ada raja
yang unggul® yang mengalahkan



kerajaan di Karsan, daerah Arab.
Kemudian, diceritakanlah cerita
tentang sang raja seperti berikut ini.
(pada 3)

Sang guru menyuruh raja untuk
mengangkat kepala dan
menggandeng tangan raja, untuk
diajak masuk ke rumah. Sang guru
pun berkata, “Sri bupati, Tuhan telah
mengampuni semua dosamu. Tuhan
pun memberimu petunjuk, karena
engkau menghormati guru”. (pada 7)
Katrangan:

Wontén ing pérangan terjemahan teks
ménikd wontén témbung ingkang
angel dipun-terjemah-akén lajéng
dipunsukani tandha kurung, nomeér,
saha dipundamél cathétan terje-
mahan. Wondéné témbung ingkang
angel dipun-terjemah-akén wontén
ing pada 3 ing nginggil inggih ménika
témbung pinunjul. Pinunjul tégésipun
linuwih (Poerwadarminta, 1939: 492).
Témbung pinunjul sagéd dipun-
terjemah-akén kanthi nggatosakén
konteks ukaranipun dados orang yang
unggul.

4. Pirasating Manungsa ingkang
Saé miwah ingkang Awon
wontén ing Teks Sérat Ngelmi
Pirasat

Sérat Ngélmi Pirasat ménika
ngrémbag bab pirasatipun manungsa
adhédhasar wujud pérangan badaning
manungsa.  Pirasating  manungsa
dipunpérang dados kalih warni inggih
ménika pirasat saé saha pirasat awon.

Pirasat saé ingkang dipunsébutakén

wontén ing teks SNP inggih ménika:

(1) kéndél, (2) wicaksana, (3) mantép,

(4) raharja, (5) tuhu ing janji, (6) sam-

purna budinipun, (7) bér budi bawa

léksana, (8) sampurna pamicaranipun,
saha (9) botén tékabur.

Wondéné pirasat awon
ingkang dipunsébutakén wontén ing
teks SNP inggih ménika: (1) cékak
budinipun, (2) jirih, (3) anglangkungi,
(4) nguthakil, (5) kathah Iépatipun,
(6) kébluk, (7) musibat sahd piténah,
(8) kéndél kirang prayogi, (9)
tékabur, saha (10) lamis.

Salajéngipun, tuladha pang-
rémbaging pirasat saé saha awon
wontén ing teks SNP dipunan-
dharakén ing ngandhap ménika.

1. Pirasat Kéndél

Tandha-tandhaning  kéndél
salébéting teks SNP ménika wontén
ing rikma akas saha swantén sora.
Rikma akas ménika rikma ingkang
kakén saha garing. Rikma kakén saha
garing ménika atégés rikmanipun
botén 1émés saha botén lémbek.
Kawonténan ingkang botén [émés
saha botén lémbék manawi dipun-
gayutakén kaliyan sipatipun manung-
sa ménika nédahakén satunggaling
sipat inggih ménika sipat kéndél.
Wondéné swantén sora inggih ménika
swantén ingkang céthd, lérés, saha
mantép. Tiyang ingkang mantép
ménikd anggénipun micard kanthi
swantén ingkang sora, amargi
piyambakipun mantép utawi yakin
manawi  ingkang  dipunaturakén
ménika bab ingkang lérés.

2. Pirasat Umuk

Tandha-tandhaning sipat
umuk salébéting teks SNP ménika
wontén ing sadhégan kandél saha
gumbala mulét muyég. Sipat umuk
ménika sipat ingkang ngunggulakén

méndpd  ingkang  wontén  ing
dhirinipun.  Tuladhanipun, wontén
tiyang ingkang umuk  amargi

piyambakipun gadhah kalénggahan
ingkang inggil. Piyambakipun lajéng

ngunggul-ngunggulakén kalénggah-
anipun kasébut dhaténg tiyang sanes.

Sajatosipun, manungsa méni-
ka kédah tansah kémutan bilih sadaya
ingkang wontén ing ngalam donya
ménika minangka titipan  saha
kagunganipun  Gusti.  Manungsa
ménika ugi kédah gadhah pamikiran
‘agJa dumeh’, amargi sipat umuk
ménika sagéd nuwuhakén raos meri
déning tiyang sanés. Kanthi makatén,
manungsa kédah tansah tumindak
ingkang andhap asor  supados
gésangipun sagéd ayém, téntrém, saha
rukun kaliyan sasaminipun.

Dudutan

Adhédhasar asiling panaliten
saha pangrémbagipun, sagéd
dipunpéndhét dudutanipun ingkang
kaandharakén ing ngandhap ménika.
1. Deskripsi naskah saha teks Sérat

Ngélmi Pirasat

Adhédhasar asiling
inventarisasi naskah, naskah ingkang
dipuntémtokakén dados sumber data
panalitén inggih ménika Sérat Ngelmi
Pirasat ingkang kasimpén ing
Perpustakaan Museum Dewantara
Kirti Griya Yogyakarta kanthi nomér
koleksi  BDb.1.121.  Irah-irahaning
naskah kapanggihakén ing katalog
saha samak dalam naskah SNP.
Kawonténanipun naskah taksih saé,
nanging wontén pérangan ingkang
sampun ical aksaranipun amargi
dlancangipun dipunpangan réngét.
Sinaosa makatén, sérat kasébut taksih
sagéd dipunwaos kanthi kontekstual.

Naskah SNP  ngginakakén
dlancang warni kuning sému soklat.
Salajéngipun, teks SNP kasérat mawi
aksara Jawa cithak, déné
dhapukanipun teks inggih ménika
sékar macapat Sinom (65 pada) saha

Pangkur (67 pada). Basaning teks
SNP inggih ménika basa Jawi gagrag
énggal, ragam-ipun campuran basa
krdma saha basa ngoko. Salajéngipun,
ingkang nganggit teks SNP inggih
ménika Raden Bratdkésawa ing
Kediri. Naskah SNP ngéwrat bab
wujud pérangan badaning manungsa
saha sipatipun ingkang saé miwah
awon.
2. Alih tulis teks Sérat Ngelmi
Pirasat

Alih tulis teks SNP inggih
ménika  transkripsi diplomatik,
transliterasi  diplomatik, lajéng
dipundamél suntingan teks kanthi
ndamél aparat kritik. Asiling ndamél
transkripsi diplomatik inggih ménika
dipunpanggihakén panyérating
pasangan aksard ha, sa, saha pa
ingkang kédahipun wontén nginggil
lajéng dipunsérat wontén ngandhap
saha sératan taling ing pungkasanipun
gatra dipunsérat dobel. Wondéné
asiling transliterasi diplomatik inggih
ménika dipunpanggihakén kekhasan

gjaan ing panyérating témbung
dwilinggd,  dwipurwa,  témbung
ingkang dipunsérat mawi aksara

dobel, panyérating aksara k ingkang
kédahipun mawi aksara g, saha
panyérating aksara t ingkang
kédahipun mawi aksara d.

Panalitén ménika ngginakakeén
metode suntingan teks edisi standar
ingkang dipundamél kanthi mantha-
mantha tétémbungan, ukara, saha
komentar gayut Kkaliyan sératan
ingkang lépat wontén ing teks SNP.
Wondéne asiling suntingan teks
kanthi ~ ndamél  aparat  kritik
kapanggihakén  sadasd  témbung
ingkang prélu dipun-sunting, inggih
ménika: (1) késésém, (2) wotén, (3)
pranteng, (4) kéngingring, (5)



mahané, (6) abuguh, (7) ratandika, (8)
puniku, (9) rongkah, saha (10) wau.
3. Parafrase saha Terjemahan teks
Sérat Ngelmi Pirasat

Asiling ndamél parafrase saha
terjemahan teks Sérat Ngélmi Pirasat
kapanggihakén tigawélas témbung
ingkang angel dipun-terjemah-akén

lajéng dipundamél cathétan
terjemahan.  Wondéné  témbung-
ttmbung ingkang angel dipun-

terjemah-akén inggih ménika: (1)

pinunjul, (2) sarirda Suksmeéki, (3)

wipra, (4) wiku, (5) kukama, (6)

kémat, (7) jadah, (8) sacéngkang, (9)

bikukul, (10) linuwih, (11) dumung,

(12) séngkalan, saha (13) karénga.

4. Wujud pérangan badaning
manungsa saha sipatipun ingkang
saé miwah awon wontén ing Teks
Sérat Ngelmi Pirasat

Sérat Ngélmi Pirasat ménika
ngrémbag bab pirasating manungsa
ingkang saé miwah ingkang awon
adhédhasar wujud pérangan badaning
manungsa.  Pirasating  manungsa
dipunpérang dados kalih warni inggih
ménika pirasat saé saha pirasat awon.
Pirasat saé ingkang dipunsébutakén
wontén ing teks SNP inggih ménika:
(1) kéndél, (2) wicaksana, (3) mantép,
(4) raharja, (5) tuhu ing janji, (6)
sampurnd budinipun, (7) ber budi
bawa léksana, ((8) sampurna
pamicaranipun, saha (9) botén
tékabur.

Wondéné pirasat awon
ingkang dipunsébutakén wontén ing
teks SNP inggih ménika: (1) cékak
budinipun, (2) jirih, (3) anglangkungi,
(4) nguthakil, (5) kathah Iépatipun,
(6) kébluk, (7) musibat saha piténah,
(8) kéndél kirang prayogi, (9)
tékabur, saha (10)lamis.

Pirasat ingkang saé ménika
prayoginipun manawi tansah

dipuntindakakén déning manungsa,
déné pirasat ingkang awon ménika
prayoginipun dipuntanggulangi kanthi
tumindak-tumindak ingkang  saé.
Sinaosd makatén, manungsd gésang
ménikd pancen kédah nyingkiri
tumindak ingkang awon supados
sagéd anggayuh gésang ingkang
ayom, ayém, saha téntrém.

Pamrayogi
Adhédhasar panaliten  teks

Sérat Ngélmi Pirasat ingkang sampun

dipungarap, tamtu wontén

pamrayoginipun. Wondéné
pamrayogi kaandharakén ing
ngandhap ménika.

1. Teks Sérat Ngélmi Pirasat taksih
prélu dipuntaliti malih
kajumbuhakén kaliyan bab basa,
kasusastran, kabudayan, saha bab

sanesipun.

2. Panalittn  naskah-naskah  kina,
mliginipun naskah-naskah Jawi
minangka  warisan  masarakat
jaman rumiyin  taksih  prélu
dipungarap kanggeé

ngléstantunakén wosing naskah
ingkang sagéd dipuncakakén ing
pagésangan.

